
Annotatsiуa: Ushbu maqolada raqamli iqtisodiyotning O‘zbekistonda rivojlanishi va mamlakatimizda raqamli savodxonlik 
darajasi, raqamli texnologiyalarga asoslangan, elektron biznes va elektron tijorat bilan bog‘liq raqamli tovar va xizmatlar 
taqdim etayotgan iqtisodiy faoliyatlar va ularning rivojlanish bosqichlari haqida bayon qilinadi.

Kalit so‘zlar: Raqamli iqtisodiyot, elektron biznes, elektron tjorat, axborotlashtirish, Big Data texnologiyalari, Blokcheyn va 
kriptovalyuta texnologiyalar, Raqamli platformalar.
Abstraсt: This article describes the development of the digital economy in Uzbekistan and the level of digital literacy in 
our country, economic activities based on digital technologies, providing digital goods and services related to e-business 
and e-commerce.

Keу words: Digital economy, e-business, e-commerce, informatization, Big Data technologies, Blockchain and cryptocur-
rency technologies, Digital platforms.
Аннотация: В данной статье описывается развитие цифровой экономики в Узбекистане и уровень цифровой гра-
мотности в нашей стране, экономическая деятельность, основанная на цифровых технологиях, предоставление 
цифровых товаров и услуг, связанных с электронным бизнесом и электронной коммерцией.

Ключевые слова: Цифровая экономика, электронный бизнес, электронная коммерция, информатизация, техно-
логии больших данных, блокчейн и криптовалютные технологии, Цифровые платформы.

Bugun jadallik bilan kechayotgan raqamlashuv jarayoni “yangi iqtisodiyot” ni vujudga keltirdi. Har bir davlat 
raqamli iqtisodiyotni rivojlantirishni o‘zining ustuvor yo‘nalishi deb biladi. Davlat dasturlari yordamida raqam- 
lashtirish, xavfsizlikni ta’minlash va huquqiy tartibga solish, mamlakatimizda raqamli savodxonlik darajasi 
tahlil qilinib rivojlanmoqda. O‘zbekiston ham raqamli iqtisodiyot sohasini rivojlantirishda jarayonga moslashish 
sur’atini oshirmoqda.

O‘zbekiston Respublikasi Prezidenti 2020-yil 28-aprelda “Raqamli iqtisodiyot va elektron hukumatni keng 
joriy etish chora-tadbirlari to‘g‘risida”gi 4699-sonli qarorni imzoladi. 2023-yilga kelib O‘zbekiston yalpi ichki 
mahsulotidagi raqamli iqtisodiyot ulushini 2 barobar, elektron davlat xizmatlari sonini esa 376 taga yetkazish 
rejalashtirilgan (hozirda yagona interaktiv davlat xizmatlari portali (YIDXP) orqali 326 ta davlat xizmatlarini 
ko‘rsatish yo‘lga qo‘yilgan).

Qarorda 2023-yilga borib ushbu sohadagi xizmatlar hajmini 3 barobarga oshirish va ularning eksportini 100 
million dollarga yetkazish orqali raqamli tadbirkorlikni rivojlantirish ham ko‘zda tutilgan. Shuningdek, 2022-yilda 
barcha hududlarda raqamli savodxonlik o‘qitish markazlari ochilishi ham e’tiborga molik hiisoblanadi.

Bundan tashqari, Prezidentimizning 2020-yil 5-oktabrdagi 6079-sonli Farmoni bilan “Raqamli  
O‘zbekiston – 2030” milliy strategiyasi tasdiqlanib, 2030-yilda raqamli iqtisodiyotning YIM dagi ulushi 30 foizni 
tashkil etishi va unda raqamlashtirishni rivojlantirish bo‘yicha maqsadli ko‘rsatkichlar hududlar kesimida yanada 
batafsil yoritilgan. 

2025-yilga borib dunyoning raqamli iqtisodiyoti 23 trillion AQSh dollarga yetadi. Uning jahon yalpi ichki 
mahsulotidagi ulushi hozirgi 17,1 foizdan 24,3 foizgacha oshadi. Kommunal, sanoat va qishloq xo‘jaligi, trans-
port, moliya va boshqa sohalarda raqamli transformatsiyani rag‘batlantirish uchun dunyo bo‘ylab 100 milliard 
ulanish o‘rnatiladi. Bulutli texnologiyalardan foydalanadigan korxonalar soni 85%, sun’iy intellekt – 86%, raqamli 
katta ma’lumotlar – 80 foizni tashkil etadi.

Iqtisodiyotning raqamli segmentiga tegishli bosh manbalar – tranzaksion sektorning o‘sishi bilan belgila-
nadi. Rivojlangan mamlakatlarda bu ko‘rsatkich YIMning 70 foizdan ortiq miqdorni tashkil etib, davlat bosh-
qaruvi, konsalting va informatsion xizmat ko‘rsatish, moliya, ulgurji va chakana savdo, shuningdek, xizmatlar 
sohasini (kommunal, shaxsiy va ijtimoiy) sohalarni birlashtirmoqda. Raqamli iqtisodiyot rivojlanishi o‘z navbatida 
transport, savdo, logistika va shu singari internet bilan faol ishlovchi sohalarga cheksiz qulayliklar yaratamoqda. 
Ayrim tadqiqotchilarning fikriga ko‘ra, ularda elektron segmentning ulushi YIMning 10 foiziga yaqinlashib, 4 foiz 
aholi bandligini ta’minlashi ko‘zda tutilgan. Eng ahamiyatlisi, bu ko‘rsatkichlar barqaror tarzda o‘sib boradi. 

Shubhasiz, raqamli iqtisodiyotning samaradorligiga nafaqat axborot texnologiyalarining qamrovi va infra-
tuzilmaning mavjudligi, balki ishbilarmonlik muhiti, inson kapitali va muvaffaqiyatli boshqaruv kabi standart 
iqtisodiy mezonlar ham ta’sir ko‘rsatadi. Binobarin, iqtisodiy taraqqiyot aynan ularga tayanadi, bu esa ushbu 
mezonlarning raqamli iqtisodiyot rivojlanishida avvalgiday muhim o‘rin tutishini bildiradi. Elektron savdo, inter-
net-banking va boshqa shu kabi zamonaviy yo‘nalishlar kundan kunga rivojlanib bormoqda. Natijada daromadni 
oshirish uchun aksar sohalarda avtomatik tarmoqli servislar (masalan, sifatli veb-sayt yoki mobil ilova kabi) 
biznesdagi vositachilar o‘rnini egallamoqda. Iqtisodchilarning fikriga ko‘ra, ayni vaqtda bu kabi o‘zgarishlar nati-
jasida qo‘shimcha qiymatni chiqarib olish amaliyotiga asoslangan iqtisodiyot hamkorlik va manfaatlarni baham 
ko‘rish (“sharing-economy”) iqtisodiyotiga o‘tilmoqda. Bu esa bozordagi raqobat o‘z o‘rnini o‘zaro manfaatli 
kooperatsiyaga va hamkorlikka faol bo‘shatishi, shu bilan birga, vertikal muloqotdan o‘zaro teng munosabatlar 
va bir-birini to‘ldiruvchi xizmatlarga o‘tishiga umid uyg‘otadi va bu servislar sonining ortishi va xizmatlarga doir 
elektron savdo hajmining o‘sishida o‘z aksini topadi. Hozirgi kunda aholining barcha qismida ham raqamli mala
kaning yetarli emasligi raqamli iqtisodiyotni rivojlantirish yo‘ldagi yana bir to‘siq bo‘lib kelmoqda. Bu borada 
texnologiya olamida ko‘pchilikka ma’lum bo‘lgan “Microsoft” korporatsiyasi asoschisi Bill Geytsning bir fikrini 
eslash o‘rinli: “Tez orada Yer sharida faqat ikki tur kompaniyalar mavjud bo‘ladi. Birinchisi, internet orqali biznes 
qiluvchi va ikkinchisi, biznesdan chiqqan kompaniyalar”. Tadbirkorlar mana shu jihatni inobatga olgan holda, 
dunyoga mashhur biznes iste’molchi uchun, biznes biznes uchun, iste’molchi iste’molchi uchun tamoyillari aso-
sida o‘z faoliyatini tashkil etishi maqsadga muvofiq.

Raqamli iqtisodiyotni o‘rganish va uni tadqiq qilish davomida o‘z navbatida bir savol paydo bo‘ladi, 
ya’ni –  raqamli iqtisodiyotni rivojlantirdik ham deylik, bu bizga nima beradi?

Raqamli iqtisodiyot avvalo, insonlarning turmush darajasini sezilarli darajada o‘zgartiradi va bu uning asosiy 
foydasi hisoblanadi. Yana bir asosiy jihati shundaki – korrupsiya va “qora iqtisodiyot” ning asosiy kushandasi 
hisoblanadi. Chunki, raqamlar hamma narsani muhrlaydi, xotirada saqlaydi, kerak paytda ma’lumotlarni tez 
taqdim etadi. Bunday sharoitda biron ma’lumotni yashirish, yashirin bitimlar tuzish, u yoki bu faoliyat haqida 
to‘liq axborot bermaslikning iloji yo‘q, kompyuter hammasini namoyon qilib qo‘yadi. Ma’lumotlar ko‘pligi va tizim-
liligi yolg‘on va qing‘ir ishlarga yo‘l bermasligi bir so‘z bilan aytganda, tizimni aldash imkonsiz ekanini anglatadi.

Raqamli iqtisodiyotning kelajakdagi rivojlanishi bir qator ilg‘or texnologiyalarning muvaffaqiyatiga bog‘liq 
bo‘ladi. Bunday quyidagi texnologiyani ajratib ko‘rsatish mumkin:

●	 5G –  aloqa;
●	 3D –  bosma; 
●	 Blokcheyn; 
●	 Sun’iy intellekt ( AI ). 
Sanab o‘tilgan texnologiyalar rivojlangan mamlakatlarning strategik hujjatlarida belgilangan eng muhim 

rivojlanish yo‘nalishlaridan biridir.
5G texnologiyasi –  quyidagi vazifalarni hal qilishga mo‘ljallangan:
●	 mobil trafik o‘sishi;
●	 tarmoqqa ulangan qurilmalar sonining ko‘payishi;
●	 yangi xizmatlarni joriy etishda kechikishlarni kamaytirish;
●	 3D –  bosma –  (ingliz tilidan, 3 –  o‘lchovli). 
Uch o‘lchovli bo‘shliq (grafika). So‘nggi yillarda sanoat, zargarlik buyumlari va modellashtirish sohasida 

eng qisqa vaqt ichida va eng yuqori aniqlikda kutilgan kerakli natijalarga erishgan modellarni yaratish uchun 
innovatsion dizaynlar va zamonaviy uskunalar tobora ko‘proq qo‘llanilmoqda. Qo‘lda bajarilishi mumkin 
bo‘lmagan murakkab yuqori aniqlikdagi modelni olish yoki har xil miqdordagi (ikki mingdan bir necha ming-
gacha) bir xil modellarni ishlab chiqarish uchun uch o‘lchovli virtual modeldan tayyor obyektni olishga imkon 
beradigan uskunadan foydalaniladi.

Blokcheyn –  ma’lum qoidalarga muvofiq qurilgan ma’lumotlarni o‘z ichiga olgan bloklarning doimiy 

ketma-ket zanjiri (bog‘langan ro‘yxat). Ko‘pincha blok zanjirlarining nusxalari bir-biridan mustaqil ravishda 
turli xil kompyuterlarda saqlanadi. Blokcheyn texnologiyasi tranzaktsiyalarni amalga oshirishga imkon 
beradi –  qimmatli ma’lumotni, masalan, valyutani yoki shartnoma majburiyatlarini nusxa ko‘chirmasdan va  
nusxalarni taqqoslamasdan, ko‘plab mustaqil va anonim foydalanuvchilar –  tugunlar o‘rtasida tarqatish usulidir. 
Shuni ta’kidlash kerakki, birinchi navbatda, blok texnologiya shaffofligi va xavfsizligini jalb qilganligi sababli, 
o‘rnatilgan tashkilotlar –  banklar, hukumatlar, kontragentlar va boshqalar uchun ishonch darajasi past bo‘lgan 
mamlakatlar va tarmoqlar uchun dolzarbdir. Hozirgi kunda yurtimizda davlat tashkilotlarida ham, xususan, blok-
cheyn texnologiyasidan keng foydalanilmoqda.

Sun’iy intellekt (AI). Sun’iy intellekt texnologiyalari mashinani o‘rganish, tasvirni aniqlash va nutq kabi 
ishlanmalarni o‘z ichiga oladi. AI, AKT, media-sanoat, chakana savdo, sog‘liqni saqlash va boshqa sohalarda 
qo‘llaniladi. AI eng yaxshi uchta sohada amalga oshiriladi: telekommunikatsiya, avtomobilsozlik va moliyaviy 
xizmatlar.

Hozirgi kunda raqamli iqtisodiyotning O‘zbekistondagi holati va uning rivojlanish istiqbolini o‘rganish davo-
mida aholining ineternet tarmog‘i bilan ta’minlanganlik darajasi hamda O‘zbekiston Respublikasining xorijiy va 
xalqaro indekslardagi ishtiroki va o‘rni haqidagi ma’lumotlar quyidagi jadvalda aks ettirilgan.

	  
1-jadval: Hududlar kesimida Internet tarmog‘iga ulangan abonentlar soni (yil oxiriga, ming birlik)1

Hududlar 2020-yil 2021-yil 2022-yil 2022-yilning 2020-yilga 
nisbatan o‘zgariishi %

O‘zbekiston Respublikasi 19 981,0 22 987,2 26 723,6 133,7
Qoraqalpog‘iston Respublikasi 1 071,9 1 234,2 1 346,6 125,6
Andijon 1 484,2 1 790,6 2 019,8 136,1
Buxoro 1 011,2 1 204,5 1 383,0 136,7
Jizzax 667,2 794,1 895,9 134,2
Qashqadaryo 1 440,9 1 696,2 1 905,5 132,2
Navoiy 647,1 761,8 876,4 135,4
Namangan 1 379,5 1 637,0 1 863,9 135,1
Samarqand 1 795,4 2 132,5 2 407,4 134,1
Surxondaryo 1 151,5 1 323,5 1 538,2 133,6
Sirdaryo 505,7 595,4 673,0 133,1
Toshkent 1 255,2 1 483,8 1 688,8 134,5
Farg‘ona 1 937,4 2 872,3 3 411,7 176,1
Xorazm 1 012,9 1 185,9 1 328,4 131,1
Toshkent sh. 4 620,9 4 275,4 5 385,0 116,5

Yuqoridagi jadvalda har bir hudud bo‘yicha internet tarmog‘iga ulangan abonentlarsonini yillar kesimida 
ko‘rishimiz mumkin. Misol uchun, 2020-yildagi internet tarmog‘iga ulangan abonentlar soni, 19 981,0 million 
kishini tashkil etgan bo‘lsa bu ko‘rasatkich 2022-yilga kelib 26 723,6 million yoki (33.7%) ga o‘sganini ko‘rishimiz 
mumkin. Bu albatta, yurtimizdagi yangi o‘zgarishlarning yaqqol misolidir.

Statistika agentligi ma’lumotlariga ko‘ra, O‘zbekistonda 2023-yilning 1-yanvar holatiga, internet tarmog‘iga 
ulangan abonentlar soni 26,7 milliontani tashkil etgan. Bu ko‘rsatkich o‘tgan yilning mos davri bilan solishtiril-
ganda 16,3 % ga oshgan. Hududlar orasida internet tarmog‘iga ulanganlar soni: Eng ko‘p abonentlar soni 
Toshkent shahrida –  5,4 mln. Eng kam abonentlar soni Sirdaryo viloyatida –  0,7 mln.

2-jadval: O‘zbekiston Respublikasining xorijiy va xalqaro indekslardagi ishtiroki va o‘rni2

Xalqaro indekslar Davlatlar jami Reyting pozitsiyasi
Elektron hukumatni rivojlantirish Indeksi –  2022 193 69
Elektron ishtirok indeksi –  2022 193 55
Speedtest global indeksi 2024 178 94
Global kiberxavfsizlik indeksi 2023 176 94

1	 O‘zbekiston Respublikasi Prezidenti Huzuridagi Statistika Agentligi (https://stat.uz/uz/)
2	 https://publicadministration.un.org/egovkb/en-us/Data/Country-Information/id/186-Uzbekistan

Ushbu jadval Birlashgan Millatlar Tashkiloti (BMT) ning elektron hukumat reytingi jahon mamlakatlarida 
axborot jamiyati qanchalik taraqqiy etayotganini belgilab beruvchi asosiy ko‘rsatkichlardan biri sanaladi.

Xulosa o‘rnida shuni aytish lozimki raqamli iqtisodiyotning O‘zbekistondagi holati va uning rivojlanish 
istiqbollarini o‘rganish va uni aholiga tatbiq qilishda turli xil yangi bilim, g‘oya va ko‘nikmalar talab qilinadi. 
Hozirgi rivojlanayotgan davrda Big Data, sun’iy intellekt, neyro-texnologiya, robototexnika, raqamli elektron 
platformalar, bulutli va mobil texnologiyalar, virtual va kengaytirilgan reallik texnologiyalari va 3D texnologiyalari 
hayotimizning bir bo‘lagiga aylanmoqda, shunday ekan biz bu texnologiyalardan foydalanishda to‘g‘ri o‘rga
nishimiz va uni hayotga tezroq va to‘g‘ri tatbiq qilishimiz kerak. Chunki, raqamli iqtisodiyot bu kelajakdir.

Yurtimizda “Raqamli O‘zbekiston-2030” strategiyasini ishlab chiqilishi ham puxta va mukammal tash-
kiliy-huquqiy mexanizmlarni shakllantirish, qolaversa, innovatsion g‘oyalar, texnologiyalar va ishlanmalarni 
joriy etish bo‘yicha davlat organlari va tadbirkorlik subyektlarining uzviy hamkorligini ta’minlash, barcha soha 
va tarmoqlarda, xususan, ishlab chiqarish va xizmat ko‘rsatishni raqamli texnologiyalar bilan qamrab olishi, bu 
borada zamonaviy bilimlarni chuqur egallagan, intellektual salohiyatli kadrlarni yetishtirish, shu orqali, mam-
lakatimizda “axborotlashgan jamiyat” muhitini yaratilishi ham bunga yaqqol misol bo‘la oladi.

7.	 Саламов И., Жонибеков Ф. Б., Казакова З. С., & Назарова, М. Ш. (2022). САМАРҚАНД ВИЛОЯТИНИНГ 
ИҚТИСОДИЙ ТАРМОҚЛАРИДА ИННАВАЦИЯ ВА РАҚАМЛИ ИҚТИСОДИЁТНИ ЖОРИЙ ЭТИШНИНГ 
ИСТИҚБОЛДАГИ ИМКОНИЯТЛАРИ. Current Issues of Bio Economics and Digitalization in the Sustainable Develop-
ment of Regions (Germany), 482-485.

8.	 Ibodullayevich O. R. F., & Turdibayevich K. R. (2023). QISHLOQ XO‘JALIGIDA CHORVACHILIK MAHSULOTLARI 
ISHLAB CHIQARISH SAMARADORLIGINI OSHIRISH. MASTERS, 1(1), 119-126.

9.	 Nazarova M., & Kazakova Z. (2023). Paxta-to‘qimachilik klasterlarida sotish baholarining tahlili.
10.	 Kazakova Z. S., & Aslonov X. (2023). QISHLOQ XO‘JALIGINI RIVOJLANTIRISHDA RAQAMLI TEXNOLOGIYALARNI 

O ‘RNI. The Journal of Economics, Finance and Innovation, 391-398.
11.	 Salaxiddinovna K. Z. (2023). Methodology of Teaching Economics and Accounting in a Market Economy. Periodica 

Journal of Modern Philosophy, Social Sciences and Humanities, 18, 66-68.
12.	 .Nazarova M., & Kazakova Z. (2023). Paxta-to ‘qimachilik klasterlarida sotish baholarining tahlili.
13.	 Salaxiddinovna K. Z., & Iskandarovna I. I. (2024). OZIQ-OVQAT XAVFSIZLIGINI TA’MINLASHDA QISHLOQ XO‘JALIGI 

MAHSULOTLARI YETISHTIIRISHNING HUDUDIY JIHATLARI. SO ‘NGI ILMIY TADQIQOTLAR NAZARIYASI, 7(2), 
247-256.

14.	 Sharipovna N. M., & Rustamjon o‘g‘li T. O. (2024). QISHLOQ XO‘JALIGI IQTISODIYOTINI RIVOJLANTIRISHDA 
RAQAMLI TEXNOLOGIYALARNING O‘RNI.  O‘ZBEKISTONDA FANLARARO INNOVATSIYALAR VA ILMIY TAD-
QIQOTLAR JURNALI, 3(27), 269-275.

15.	 Tirkashyev F. (2023). Intellektual mulkni boshqarish jarayonlarni o‘rganishning nazariy muammolari.
16.	 Azimjonovich R. N. (2023). General Characteristics of Socio-Economic Systems and Types of Socio-Economic Sys-

tems. EUROPEAN JOURNAL OF BUSINESS STARTUPS AND OPEN SOCIETY, 3(12), 179-182.
17.	 O‘zbekiston Respublikasi Prezidenti Huzuridagi Statistika Agentligi(https://stat.uz/uz.
18.	 https://publicadministration.un.org/egovkb/en-us/Data/Country-Information/id/186-Uzbekistan.
19.	 https://www.texnoman.uz/post/raqamli-iqtisodiyot-nima.html.
20.	 www.lex.uz



677https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. Maxsus son

Alfraganus universiteti dotsenti, i.f.f.d. (PhD) Fayziyev Oybek Raximovichning 
umumiy tahriri ostida nashrga tayyorlandi.

O‘zbek tili muharriri: Ulugʻbek Eshmuradov
Ingliz tili muharriri: Feruz Hakimov  
Rus tili muharriri: Abdimoʻmin Alikulov, i.f.d., professor
Musahhih: Xondamir Ismoilov 
Sahifalovchi va dizayner: Bobur Ochilov 

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027
Topshirildi: 10.04.2024-yil. Nashrga ruxsat etildi: 19.04.2024-yil.



678 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 3-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.


